
Quityi nu nguscua San Pedro
ndyaa ca slo fati ji'i Jesucristo
nu ndi'i tyijyu'

1Pedro laca na' nu nscua na' quityi re cha' caa
slo Icaa cu'ma nu ngusiii ma cha' ji'i Jesus, cu'ma
ngu' nu ndi'i tyijyu'. Ntsu'u cu'ma nu ndyalaa
ma nde loyuu su cuentya Ponto; xi xa'la tya'a
cu'ma ndyalaa ma nde loyuu su cuentya Galacia,
jua'a loyuu su cuentya Capadocia, jua'a loyuu su
cuentya Asia, jua'a loyuu su cuentya Bitinia cua
lye tsa ngafi ma. Ciia nu nda ycul' Jesucristo 'na,
bi'lacacha'tsa'ana'chcui'na'cha'ji'iNilo'oxa'la
fati. 2 Tya clyo la cua jlo ti' ycui' Ndyosi Sti na lcaa
fia'a cha' nu caca nde loo la, bi' cha' ngusubi ycui'
Ni ji'i ma. Lo'o juani ndyu'ni Xtyi'i ycui' Ndyosi
chia cha' tyanu lubii cresiya ji'i ma, cha' taquiya'
ma ji'i ycui' Jesucristo; na cua ngujuii yu lo crusi
xXqui'ya cu'ma, ndyalu tafii yu cha' caja fii'ya caca
lubii cresiya ji'i ma. Lo'o juani nti' na' cha' fia'a ti
tya cua'niycui' Ndyosicha'tso'olo'oma, cha'jua'a
ti ti tyi'i tyiquee ma lcaa hora.

Ndu ti' na cha' caja chalyuu nu nda nga'a cha' tye
ji'na
3 Cua'ni tlyu na ji'i ycui' Ndyosi, la cui' bi' laca
nu ndu'ni tlyu Jesucristo nu Xu'na na ji'i, la cui' Sti
Jesucristo nu Xu'na na laca bi'. Tya'na tsa ti' ycui'
Ni fia'a Ni ji'na, bi' cha' ngua'ni cucui Ni cresiya
ji'ma; ntsu'u chalyuu cucui ji'na juani, xqui'ya

cha' ndyu'a ycui' Jesucristo chaca quiya' nu lo'o
ngujuii yu. Lo'o nu juani cua ndu ti' na cha' caja
chalyuu nu nd nga'a cha' tye ji'na, 4 xqui'ya cha'
cua ngua'ni lyaa Jesus ji'na. Na ntsu'u ni sca cha',
niscafatinutacacua'nifiu'uji'icha'nucuangujui
ji'na; ni sca na tsiya' ti, na ca cua'ni tye na bi' ji'i
cha' tso'o nu tyacua ji'na ca slo ycui' Ndyosi lo'o
cua tye ti cha', na ntsu'u na nu taca cua'ni cuxi ji'i
cha' bi'. 5 Cua ngusii ma cha'ji'i ycui' Ndyosi, bi'
cha' ndu Ni cua ji'i ma juani cha' fia'asii Niji'i ma.
Nantsu'u ni sca nanunguula la juersaji'i, nutaca
ji'i tyijiloo ji'i ycui' Ndyosi; cua'a Ni ji'i ma ji'i nu
cuxi, cha' cua'nilyad Niji'i malo'o tye chalyuu re,
cha' cua ndyaa Ni ngua'ni cho'o Ni su tyi'i ma ca
slo ycui' Ndyosi.

6 Bi' cha' caca chaa ti' ma juani, cha' tso'o tsa
ntsu'u tyiquee ma, masi ntsu'u quiya' xiii'i ti' ma
xqui'yalcaalo cha'ti'inundyacua ji'i ma; pana xti
ti tyempo nu ca xfii'i ti' ma. 7 Ndyacua cha' ti'f ji'i
ma jua'a, cha'taca cua'ni cuaya' Niji'i ma, si chafii
cha' ngusiii ma cha' ji'i ycui' Ni. Jlo ti' ma cha'
quifia'a tsa nga'a chcua oro; pana hora ti ndu'ni
cuayd' ngu'ji'i oro bi' lo'o quii' cha' tyala bi', cha'
Na'a ngu' si chafii cha' xcui' oro laca bi'. Nde loo
la quifiu'u chcua oro, tye cha'ji'i, masi quifia'a tsa
cfia ngua'ni ngu' cha' tyubii oro bi' tya clyo; pana
nu cha'ji'i Jesus nu cua ngusiii ma ni, ndulo tsa
cha' bi' cuentya ji'i ycui' Ndyosi. Masi quifia'a tsa
chcua oro caja ji'na, na stu'ba tsiya' ti cha' ji'i bi'
lo'oycui'Jesus. Lo'ondye ndalomaji'ilcaa cha'ti'i
nu ndyacua ji'i ma xqui'ya cha' ngusfii ma cha'ji'i
Nj, li' tso'o tsa cha' nu caja ji'i ma lo'o tyu'u tucua
ycul' Jesucristo caa chaca quiya'; ta Nisca su tso'o

cha'tyi'i ma slo ycui' Nilaja xee nundubi tsa ca su
ntucua ycui' Ni.

8 Ntsu'u tsa tyiquee ma fia'a ma ji'i Jesus, masi
bllya fia'a ma ji'i Ni; hasta juani tya lyiji fia'a ma
ji'i, pana jlya ti' ma cha' lu'a Ni. Chaiii cha' tso'o
tsa ntsu'u tyiquee ma juani xqui'ya Jesus, ni na
tye chca cha' chcui' ma Icaa cha' tso'o nu ntsu'u
tyiquee ma cuentya ji'i ycui' Jesus lo'o xa' fati.
9 Cua ngusfii ma cha' ji'i Ni, bi' cha' taca ca cuaya'
ti' ma cha' chafiilaca cha' cua'nilyad Niji'imalo'o
cua ndye chalyuu.

10 Nu jyo'o cusu' nu ngua tu'ba ji'i ycui' Ndyosi
sa'ni la ni, nchcui' tsa jyo'o cusu' bi' ji'i cha' tso'o
nu cua'ni ycui' Ndyosi nde loo la, cha' cua'ni lyaa
Ni ji'i fati tya'a ndi'i na chalyuu; xcui' cuentya ji'i
ycui' Ndyosi nchcui' ngu' cha' bi', pana na ngua
cuayad'tso'o ti' ycui' cangu' bi' fii' 'yanu cuamiycui'
Ndyosi cha' caca nde loo la, ni jacua' cua'ni Ni
cha' bi'. 11 Xtyi'i ycui' Cristo ngulu'u lcaa cha' ji'i
ngu' bi', fii'ya nu caca ji'i ycui' Cristo nde loo la,
fi'ya nu chcube' yu nde loyuu chalyuu, fii'ya nu
tlyu tsa cha' tso'o nu caca ji'i yu lo'o tyaa yu ca slo
ycui' Ndyosi chaca quiya'. Lo'o li' ngulana tsa nu
ngu' jyo'o bi', cha' quije cha'ji'i ngu' tilaca caca
nu Cristo bi', ni tsa tyu'u tucua yu nde chalyuu.
12 Pana nda nquije cha' bi'ji'i ngu' bi' 1i'; sca ti cha'
nchcui' ycui' Ni lo'o ngu' bi', cha' si'i ycui' ngu'
bi' laca nu ca cuayd' tso'o ti' fii'ya caca cha' bi'
tyempondeloola. Pana cu'ma ni, nulijya chalyuu
nde loo la ]11 ngu' jyo'o bi', nchca cuaya' ti' ma
juani, Xqul ya cha' cua ndyuna ma lcaa cha' tlyu
nu ngua'ni Jesucristo. Cua ndacha' lifii ya cha' bi'
ji'i ma; chacuayd' ji'i Xtyi'i ycui' Ndyosi ngulu'u



1 PEDRO 1:13 iv 1PEDRO 1:18

ya cha' bi' ji"i ma, cha' cua nda ycui' Ndyosi Xtyi'i
ycui' Nilijyalo yande chalyuu. Lo'ojua'alcaa xca
ji'i ycui' Ninu ndi'i slo Ni, lcaa ngu' bi' nti' tsa ngu'
ca cuaya' ti' ngu' lcaa cha' nu ngua ji'i Cristo lo'o
hiaa yu nde chalyuu.

Nti'ycui' Ndyosi cha' caca lubii cresiyaji'na lcaa
tsa lo'o tyandi'i na chalyuu
13 Bi' cha' culacua xi ti' ma, tii ti' ma tyi'i ma
chalyuu, cha'lcaa tsa jatyamaji'icha'tso'onu cua
tlyu xi, nu cua'ni Ni lo'o ma lo'o cua'ni lyad lyiji
Niji'i ma;jua'a caca nulo'o tyu'u tucua Jesucristo
chaca quiya'. 14 Taquiya' tso'o ma ji'i cha' nu
nchcui' ycui' Ndyosi cha' caca ma shi' Ni nu tso'o
tsa ndu'ni; nga'aa cua'ni ma cua fia'a ca cha' cuxi
nu ndiya ti' ma fii'ya nungua'ni ma tyasa'nila, nu
lo'o bilya ca cuaya'ti'ma cha'tso'oji'i ycui' Ndyosi.
15Xcui' na lubii tsiya' ti laca ycui' Ndyosi, xcui' lifii
tsa cha' nu ndu'ni Ni, lo'o jua'a laca Ni nu Xu'na
na juani. Bi'cha' nti' Ni cha' xcui' lubii tsa caca
cresiya ji'i ma, xcui' cha' lifii cua'ni ma. 16 Ndi'ya
nscua cha' lo quityi ji'i ycui' Ndyosi: “Cua'ni ma
cha' caca lubii cresiya ji'i ma Icaa hora, cha' xcui'
lubii tsa laca na' tsiya' ti”, nacui ycui' Ndyosi.
17X cui' lifii ti ndu'ni cuayd' Ni ji'i fiati, fii'ya laca
cha'tso'onungua'ni scaa ngu', ii'ya laca cha' cuxi
nu ngua'ni scaa ngu' laja lo'o ndi'i ngu' chalyuu.
Bi' cha' ntsu'u cha' cutsii ma xi lo'o chcui' ma
lo'o ycui' Ndyosi ndi'ya: “Sti ya”, fiacui ma ji'i Ni.
Ntsu'u cha' taquiya' ma ji'i ycui' Ndyosi Stina lcaa
tsalo'o tyi'ima chalyuu, cha'xcui' cha'tso'o cua'ni
ma cuentya ji'i Ni. 18 Cua ngua'ni lyad Ni ji'i ma
ji'i Icaa cha' cuxi nu ntsu'u ji'i ma, bi' cha' nga'aa

ntsu'u cha' cube ti' ma ji'i lcaa cha' nu nguxtyanu
jyo'o cusu' ji'ma cha' cua'ni na. Nda jyo'o cusu' bi'
cha' bi' lo'o na, masi jlo ti' ngu' bi' cha' na caja
fii'yva nu clyad naji'i qui'ya nuntsu'uji'malo'o cha'
bi'. Pana cua nda ycui' Ndyosi caya' cha' tyu'a na
su lubii juani; si'i ciii plata laca cha' bi', ni si'i cfii
oro laca nu nda Ni, cha' si cfii laca bi' ni, quifiu'u
bi' masi chalyuu juani ti. 19 Nu lo'o ngujuii Cristo
lo crusi lo'o ndyalu tafii ycui', 1i' nda Ni caya' loo
qui'ya nu ntsu'u ji'na, cha' ngua Cristo fii'ya nti'
sca msta lu'a nu xcui' na tso'o, nu xcui' na lubii;
lo'o nu tafii ycui' Cristo bi' ni, bi' laca caya' nu
ngua'nilyaa ji'na.

20 Tya clyo lo'o bilya cuifid Ni chalyuu, cua jlo
ti' ycui' Ndyosi cha' ntsu'u cha' cua'ni Cristo cfia
tonu bi'; pana ngujuatya ycui' Ni ni jacua' nu
tyalaa tyempo bi'. Li' fiaa Cristo, ngua'ni yu cfia
bi' cuentya ji'na, cha' tyacua cha' tso'o bi' ji'na.
21Xqui'ya Cristo, bi' cha'jlya ti'maji'i ycui' Ndyosi,
cha' cua ngua'ni ycui' Ni cha' ndyu'u Cristo chaca
quiya'lo'o cua ngujuii yu. Lo'o li' nda ycui' Ndyosi
sca su tso'o su tyi'i Cristo, ca su tlyu suntucua ycui'
Ni. Ngua'ni Cristo cfia tonu bi', cha' taca xfii ma
cha'ji'iycui' Ndyosi, lo'oli' taca tyu ti'ma cha'caca
Icaa fia'a cha' nunacui Ni cha' caca.

22 Xqui'ya cha' nxtyucua Xtyi'i ycui' Ndyosi ji'i
ma, na cua ndaquiya' ma ji'i cha'lifii nu nda ycui'
Ndyosi lo'o na, bi' cha' ngua lubii cresiya ji'i ma;
juani taca caca tso'o tyiquee ma fia'a ma ji'i tya'a
Nati ma. Pana tyucui tyiquee ma ntsu'u cha' caca
tso'o tyiquee ma fa'a ma ji'i tya'a fiati ma, si'i
ni'yandu'ningu' nuntsu'utucua cha' tyiquee ngu'
cua'ni cu'ma. 23 Laca ma fi'ya si cua ngula ma

chaca quiya', pana si'l fii'ya nu ngula ti ma ]1 i

Xtya'a ma; cua ngua cucui cresiya ji'i ma xqui'ya

cha'ndunama cha'nunchcui' ycui' Ndyosinulu'a

ca, ycui' Ndyosi nu na nscua cha' cajaa Ni tsiya' ti.

24Ndi'ya nscua cha'lo quityi ji'i ycui' Ndyosi:

Ni'ya laca quixi', jua'a laca fiati chalyuu.

Lcaa na nu tso'o fia'a nu ntsu'u ji'i fiati laca fi'ya
nti' sca queé nu ndyu'u ne' quixi' ti;

ndyanaa quixi' bi', li' ndye queé bi', nguityi tsiya'
ti.

Lo'ojua'alacalo'ofatilo'olcaacha'tso'onuntsu'u
ji'i ngu' nde chalyuu,

tye cha' tso'o bi' ji'i ngu' stu'ba tilo'o ycui' ngu'.

25Pana scaa cha' nu nchcui' ycui' Ndyosi ni, tyanu
cha'bi';

nd quifiu'u cha'bi' tsiya' ti.

Jua'a nacui quityi bi'. Lo'o jua'a nu cha' tso'o ji'i

ycui' Ndyosi nu ngulu'u ya ji'i ma, la cui' cha' bi'

laca nu nd quifiu'u tsiya' ti.

2

1Lo'o cu'ma ni, nga'a cha' xtyanu ma ji'i lcaa
cha' cuxi nu ntsu'u tyiquee ma fia'a ma ji'i tya'a
Nati ma: nga'aa ciilo'o ma ji'i tya'a ma, nga'aa si'i
tucua cha' tyu'u tyiquee ma, nga'aa tyacui ti' ma
ji'i sca na nu ntsu'u ji'i tya'a fiati ma, nga'aa chcui'
ma cuentyu ji'i tya'a fiati ma. 2 Ni' ya laca sca cubi!
cuafii' nu ngula ca ti, jua'a laca cu'ma cuentya ji'i
ycui' Ndyosi, cha' tsubi' ti ngusiii ma cha' ji'i ycui'
Ni. Lu'ba ti ntyi' cubi' cuaiii' cha' ntyute' tsa; si
nd cati' lu'ba ti, na caluu cubi' tsiya' ti. Lo'o jua'a
cu'ma ni, tso'o la si cua'ni cfia ti'ma cha' catsa'ala
ma cha'ji'i ycui' Ndyosi, cha' fii'ya nti' styi', jua'a

laca cha'ji'i ycui' Ndyosi cuentya ji'i ma. Cua'ni
bi' cha' caca nguula la ti' tyiquee ma cuentya ji'i
ycui' Ndyosi, cha' taca clyad maji'i cha' cuxi. 3Cua
ndyo'o cuaya' ma xi styi' bi', bi' cha' ngua cuaya' ti'
ma cha' tso'o tsa ntsu'u tyiquee nu Xu'na na fia'a
Niji'na.

Laca Cristo fii'ya nti' sca quee nu ntucua quiya’
ni'i

4Ycui' Cristo nu Xu'na na ni, fii'ya nti' sca quee
nu ntucua quiya' ni'i, jua'a laca yu, masi na lu'u
ycui'. Nacui fiati chalyuu nu nti' cuifid ni'i cha' na
tso'o quee bi'; na ca cua'ni ngu' cfia tso'o lo'o bi',
nacui ngu'. Pana la cui' Jesus laca nu cua ngusubi
ycui' Ndyosi ji'i cha' caca cfia ji'i Ni, cha' tyucua
yu ca su ntucua quiya' cha', lcaa cha' nu ntsu'u ji'i
ycui' Ndyosi.

Bi' cha' nga'a cha' tyati tso'o tyiquee ma cha'
ji'i Cristo bi', 5> cha' lo'o cu'ma caca ma fi'ya si
laca ma tyuu cha' tya' sca ni'i ji'i ycui' Ndyosi,
masi fia'a lu'a ti ma. Li' xfii ycui' Ni tyuu bi', cha'
cuifid Ni sca ni'i nu tacati tsa cuentya ji'i ycui' Ni.
Chaca cha' ni, fii'ya nti' sti jo'6 nu lubii cresiya ji'i
tsiya' ti, jua'a caca lcaa cu'ma, cha' taca ji'i ma sta
ma msta slo ycui' Ndyosi juani xqui'ya Jesucristo;
nu msta bi' laca ycui' ca ma, si chafii cha' tyucui
tyiquee ma nti' ma taquiya' ma ji'i cha' nu nchcui'
ycui' Ndyosi. ¢ Ndi'ya nscua cha'lo quityi ji'i ycui'
Ndyosi:

Na'a ma yi'a. Cua ngusubi na' ji'i sca fiati nu
ndulo tsa cha'ji'i, fii'ya nti' sca quee tonu nu
quifia'a tsa nga'a, nacui ycui' Ndyosi.

Sta na' ji'i fiiati bi' cha' caca quee nu nscua quiya'
ni'i 'ma nde quichi Sion.

Lcaa ngu' nu xii cha' nu nchcui' nu fiatj bi', caca
tso'o tyiquee ngu' 1i';

cha'lifii tsiya' ti laca cha' nu nchcui' fiati bi'.

Jua'alaca cha' nu nscua lo quityi bi'.

7 Lo'o cu'ma ni, ndulo tsa cha' ji'i quee bi'
cuentya ji'i ma, cu'ma nu ngusii ma cha' ji'i ycui'
Ndyosi; pana cuxitsa cha'cacaji'i iatinunajlya ti'
ji'iycui' Ndyosi tsiya' ti. Ndi'ya nscua cha'lo quityi
cha'ji'i quee bi":

Cua nguxcuaa cuityini'i quee tonu bi' clyo, cha'na
tso'o fia'a quee bi' ngua ti' ngu';

pana juani cua ngujui cfia nu cua'ni quee bi', cha'
ndu su ndulo la cha' ji'i cuentya ji'i ycui'
Ndyosi.

8 Ndi'ya nscua chaca cha' nu nchcui' ji'i quee bi'

chaca se'i lo quityi:

Tyeje sna quiya' ngu' chu' quee bi', clyd ngu' tyu-
cuii su lijya ngu'lo'o tyucua quee bi' quiya'
ngu'.

Jua'anscua cha'lo quityi bi'; na nclyu ngu' tyucuii

cha' nd ndaquiya' ngu' ji'i cha' nu nchcui' ycui'

Ndyosi. Ngua'ni ycui' Ndyosi jua'a cha' na taca

tya'a ngu' tyucuii ji'i Ni si na xfii ngu' cha'ji'i ycui'

Ni.

Nati nu ntsu'u cha'ji'i lo'o ycui' Ndyosi

9 Pana cu'ma ni, cua ngusubi ycui' Ndyosi ji'i
cu'ma cha' caca ma fia'a tsaca taju fiati nu ndyu'ni
tlyu ji'i ycui' Ni. Laca ma fi'ya laca sca latya sti
jo'0 nu cuentya ji'i ycui' Ndyosi nu laca loo tsiya'
ti; fii'ya tsaca taju fati lubii laca ma cha' cua'ni

tlyu ma ji'i ycui' Ndyosi lcaa tsa. Ndu'ni Ni lo'o

: “Nati 'na laca ma”, nacui Ni. Bi' cha' nti' tsa
N1 cha' chcui' malo'o Icaa Nati lcaa fia'a cha' tso'o
nu ngua'ni ycui' Ndyosi lo'o ma; cua ngulo Ni ji'i
ma ji'i chalyuu cuxi su talya tsa fia'a, cha' tya'a ma
ca sundubi tsa xee ji'i ycui' Ni. 10Nu juanilaca ma
RNati ji'i ycui' Ndyosi, masi nu ngua tya tsubi' la na
ntsu'u cha' ji'i ma lo'o ycui' Ndyosi tsiya' ti. Lo'o
jua'a cua nchca cuaya' ti' ma juani cha' ndyu'ni
tya'na tsa ti' Ni ji'i ma, masi tya tsubi' la na nchca
cuayad' ti' ma cha'ji'i ycui' Ndyosi tsiya' ti.

Ndi'i na chalyuu cha' cua'ni na cua fia'a ca cfia
fii'ya nu nti' ycui' Ndyosi cha' cua'ni na
11 Cu'ma ngu' tya'a tso'o na, cua nscua cha' tyi'i
na ca slo ycui' Ni tyempo ca nde loo la, bi' cha'
nga'a cha' tyi'l na chalyuu juani fii'ya si laca na
ngu'tyijjyu' nunantsu'u tyi ngu' Lye tsa chcui' na'
lo'omajuanicha'nga'aa cua'nima cuafa'acacha'
cuxi nu ndijfia tyiquee ma cha' cua'ni ma; nga'aa
taquiya'ma ji'i cha' cuxibi', cha'jua'a nga'aa caca
ji'i nu cha' cuxi bi' cua'ni fiu'u ji'i ma. 12 Xcui'
cha' lifii cua'ni ma lacua; xcul' cha' tso'o cua'ni
ma, Xqui'ya nu fati nu na jlya ti' ji'i ycui' Ndyosi
tsiya'ti, cha'lo'o ngu'bi' taca ca cuaya'ti' ngu' cha'
Nati tso'o laca ma. Nu juani nti' ngu' bi' cha' cuxi
tsa fiati laca ma, bi' cha tso'o la si cua'ni ma xcui'
cha' tso'o ti cha' fia'a fati bi' ji'i ma; li' ta ngu' bi'
cuentya cha' chafii cha' fati tso'o laca ma. Lo'o fati
bi' cua'ni tlyu ji'i ycui' Ndyosi tsa nu cua'ni cuaya'
Niji'i fati li".
13Xqui'ya Jesucristo nu Xu'na na tucud ma cha'
ji'ilcaangu'nulacaloo, masireynulacaloo tsiya'

ti ji'i nasiyu re, 14 masi ngu' gobernador nu laca
chia cuentya ji'i rey bi'. Ngu' nu laca gobernador
ni, nchcube' ngu'ji'i fiati nu ndyu'ni cha' cuxi, lo'o
jua'andu'nichingu'loo cuafia'a ca fiatinu ndyu'ni
cfia tso'o. 15 Pana nti' ycui' Ndyosi cha' cua'ni ma
xcui' chatso'o, nga'aa caca chcui' ngu' cha' cuxiji'i
ma li'; masi nu ngu' nu na nti' ca cuaya' ti', masi
nungu'nunaijlo ti' tsiya' ti, ni sca quiya' na ntsu'u
cha' sta ngu' bi' qui'ya ji'i ma 1i'. 16 Nati nu ndi'i
tso'o ti laca ma juani, pana na tso'o si na taquiya'
ma ji'i ngu' nu laca loo lo yuu chalyuu; msu ji'i
ycui' Ndyosilacamajuani, bi' cha'tso'ola si cua'ni
ma cfia nu cuentya ji'i ycui' Ni lacua, cha' fia'a xa'
fiati cha' ntsu'u cha'ji'i malo'o Ni. 17 Tso'o si tucua
ma cha' nu nchcui' lcaa fiati. Lo'o jua'a cua'ni ma
cha' tso'o ti caca tyiquee ma fia'a ma ji'i lcaa fati
ji'i Cristo, cha' tya'a ma laca ngu' bi'. Ndu'ni cha'
cutsii ma xi ji'i ycui' Ndyosi, lo'o jua'a ndu'ni cha'
cua'ni chi maloo rey nu laca loo tsiya' ti chalyuu.

Ni'ya nu nga'a cha' cua'ni ngu' msu lo'o xu'na
ngu'

18 Cu'ma nu laca ma msu ji'i fiati ni, taquiya'
tso'o ma cfia ji'i xu'na ma, masi ndube ti' Xxu'na
ma ji'i ma xqui'ya cha' tso'o tyiquee ngu' fia'a ngu'
ji'i ma, masi xfia'a tyiquee ngu' fia'a ngu' ji'i ma.
19 Tso'o tsa ndyu'ni sca msu nu laca fiati ji'i ycui'
Ndyosi, nulo'o ndalo tyiquee msu bi' ji'i xu'na yu,
masi xfia'a tsa xu'na yu, masi cha' laja ti xcube'
xu'na yu ji'i yu. 20 Si quiji'i xu'na msu ji'i sca msu
ji'i xqui'ya cha' ngua'ni msu bi' sca cha' cuxi, na
sca cha'laca li'; nga'a cha' chcube' msu bi'. Pana
cuentya ji'i ycui' Ndyosi, tso'o tsa ndu'ni sca msu

si talo tyiquee msu bi' lo'o xcube' xu'na yu ji'i yu
laja ti,nulo'o tso'o tsandaquiya' msu bi'ji'i cfia ji'i
xu'na yu. 21 Tya lo'o ngusubi Ni ji'i ma, tya li' jlo
ti' Nicha'jua'a xcube'ngu'ji'i ma, cha'la cui'jua'a
nguxcube' ngu' ji'l ycui' Cristo tya clyo la cuentya
ji'i cu'ma. Jua'a ngua cha' ngulu'u Cristo ji'i ma
fi'ya caca talo tyiquee ma lo'o xcube' ngu' ji'i ma.
22 N4 ntsu'u ni sca qui'ya ji'i nu Cristo bi', ni sca
cha' cuifii nd nchcui' yu; 23 masi nchcui' ngu' cha'
suba'lo'o yu, ni sca cha' tyaala na nguxacui yu ji'i
ngu'; nguxcube' tsa ngu'ji'i yu, pana na ngua fasi'
yujiingu'li". Sca tilo'o ycui' Ndyosi Sti yu ncheui!
yu ji'i cha' cuxi nu ndyu'ni ngu' lo'o, cha' sca ti
ycui' Ni laca nu xcui' lifii ndu'ni cuaya' ji'i fiati.
24Ycui' Cristolacanuscati quiya' ngujui'i ca'a ngu'
ji'i lo crusi cha' taca cuityi Ni qui'ya nu ntsu'u ji'i
lcaa na, cha' clyad naji'i qui'ya nu ntsu'u ji'na; bi'
cha' cuentya ji'i Cristo taca tyi'i na chalyuu juani,
cha' jua'a tyaja'a na cua'ni na xcui' cha' tso'o nu
nti' ycui' nu Xu'na na cha' cua'ni na. Xqui'ya cha'
nchcube' ycui' Cristo, bi' cha' ngua ti cha' cuxi
nu ntsu'u tyiquee na, fi'ya nti' lo'o ngua ti cha'
quichanalo'ondyacatso'ona. 25Lo'ojuaninga'aa
ndya'a yu'u ti ma, fii'va ndya'a yu'u xlya'; na cua
nguxtyuu ma fiaama casunga'aycui' nu Xu'nama
nu fa'asii ji'i cresiya ji'i ma.

3

Ni'ya ntsu'u cha' tyi'i fiati lo'o clyo'o
1Lo'o jua'a cu'ma ngu' cuna'a ni, ntsu'u cha'
taquiya' ma ji'i cha' nu nchcui' clyo'o ma, cha' nu
qui'yulacalooji'inu cuna'a, masitya lyiji taquiya'

nu qui'yu bi' ji'i ycui' Ni. Pana lo'o fia'a nu ngu'
qui'yu clyo'o ma lcaa cha' tso'o nu ndu'ni ma, 1i'
xfii ngu' cha'ji'i ycui' Ni, masi bilya chcui' ma lo'o
ngu' ji'i cha' bi'; 210'o fia'a clyo'o ma cha' nduna
ma cha' nu nchcui' ycui' ngu' lo'o ma, cha' lubii
cresiyaji'ima, na tyiquee' taquiya' ngu'bi'ji'i cha'
lifii ji'i ycui' Ndyosi li'. 3 Lcaa cu'ma ngu' cuna'a
ni, tso'o si fia'asii ma ji'i quicha' hique ma; pana
na nti' cha' culiji quifia'a tsa hora ji'i ma, ni na
nti' cha' culiji quifia'a tsa cfii ji'i ma, cha' cua'ni
cho'o ma quicha' hique ma. Na ntsu'u cha' tyacui
chcua jyaca ma nu quifia'a tsa ntsu'u loo, ni na
ntsu'u cha' cacu' ma late' nu quifia'a tsa nga'a. Si'i
na cacu' nu cuna'a nu cua'ni cha' ndiya la ti' ngu'
ji'i. 4Pana ycui' Ndyosi ndiya la ti' ji'i nu cuna'a
nu tso'o tsa cha' ntsu'u tyiquee ngu'; si na liye'
ti' ngu!, si na tyaala ngu!, bi' laca ngu' cuna'a nu
ndiya ti' ycui' Ndyosi fia'a Ni ji'i. Ni'ya laca sca na
nu tso'o tsa fia'a, nu quifia'a tsa nga'a, jua'a laca
ngu' cuna'a nund cuxi tyiquee tsiya' ti cuentya ji'i
ycui' Ni. 3 N4 cuxi tyiquee tsiya' ti jyo'o ma' cusu'
nu ntsu'u cha' ji'i lo'o ycui' Ndyosi nu ngua cua
sa'ni. Tso'o tsa fia'a ma' cusu' bi', cha' ngua'ni tlyu
ma' ji'i ycui' Ni, lo'o jua'a ndaquiya' ma' ji'i cha'
nunchcui' clyo'oma'. 6Jyo'o ma' Sara ngua'ni ma'
jua'a, cha' ndaquiya' ma' bi'ji'i jyo'o Abraham nu
ngua clyo'oma'; “xu'nana', nacui ma'bi'ji'i. Lo'o
cu'ma ni, fii'ya si laca ma sfi' ma' Sara bi', jua'a
laca cu'ma ngu' cuna'a juani, si xcui' cha' tso'o
ndu'ni ma. Nga'aa ntsu'u cha' cutsii ma, nga'aa
ntsu'u cha' culacua tsa ti' ma li'.

7Lo'o jua'a cu'ma ngu' qui'yu ni, tso'o ti tyi'i

ma lo'o clyo'o ma, cua'ni tyaca'a ma ji'i clyo'o
ma; masi Xtyi la juersa ntsu'u ji'i nu cuna'a, pana
stu'ba ti laca tyucuaa ma cuentya ji'i ycui' Ndyosi,
cha' cua nda Ni chalyuu nu né nga'a cha' tye ji'i
tyucuaa ma. Sicua'ni ma tso'o jua'a, tso'o ti tyi'i
ma to' tyi ma; li' na caja sca cha' cuxi nu cua'a ji'i
ma, nu cua'ni cha' na chcui' malo'o ycui' Ndyosi.

Ni'ya nu chcube' ngu', masixcui' cha' tso'o ndu'ni
ngu'

8 Lcaa cu'ma ni, nga'a cha' caca stu'ba tyiquee
ma lo'o tya'a ma, cha' tya'a ngusii ma cha' ji'i
Cristo laca ma; nga'a cha' cube ti' ma ji'i tya'a ma,
nga'a cha'cua'nityaca'amaji'ilcaatya'ama. Lo'o
jua'a cua'ni tya'na ti' ma ji'i tya'a ma, na cua'ni
liye' ti' ma fia'a ma ji'i ngu' bi'. 9 Na cua'ni cuxi
ma lo'o tya'a fiati ma, masi ngua'ni cuxi ngu'lo'o
ma; lo'o jua'a na chcui' tyaala ma lo'o tya'a fati
ma, masi tyaala tsa nchcui' ngu'lo'o ma. Na cua
ngusubi ycui' Ni ji'i ma cha' xtyucua Niji'i cu'ma,
bi' cha' tso'o la si chcui' ma lo'o ycui' Ndyosi cha'
xtyucua Ni ji'i ngu' tyaala bi'. 10 Ndi'ya nscua cha'
lo quityi ji'i ycui' Ndyosi:

Lcaa ngu' nu nti' caja chalyuu tso'o ji'i ngu', cha'
ca chaa ti' ngu',

nga'a cha' cua'a ngu' bi' ji'i ycui' ca ngu' cha' na
chcui' ngu' cha' cuxi;

la cui' jua'a na tso'o si tyu'u cha' cuifii tu'ba ngu'
bi'".

11 Ntsu'u cha' tyaatsu' ngu' bi' ji'i lcaa cha' cuxi nu
ntsu'u ji'i ngu', cha' nga'aa cua'ni ngu' cha'
cuxi bi".

Xcui' cha' tso'o ntsu'u cha' cuami ngu' bi'.

Lo'o li' ntsu'u cha' xtyucua ngu' bi' ji'i tya'a fati
ngu'lcaa tsa,

Xqui'ya cha'tso'o ntsu'u tyiquee ngu' bi' fia'a ngu'
ji'l tya'a fiati ngu'; jua'a nga'aa xuu tya'a
ngu'bi'li".

12Tso0'o la si jua'a cua'ni ngu'; cua'ni tyaca'a ycui'
nu Xu'na na ji'i nu fati nu tso'o tyiquee bi'
li',

cuna Nilo'o chcui' ngu' bi'lo'o Ni.

Panalyetyi'iloo Nifia'a Niji'i fiati nu xfia'a tyiquee.

Jua'a nchcui' lo quityi bi'.

I3Ndantsu'u cha' cua'ni cuxingu'lo'o ma, sixcui'
cha' tso'o ti cua'ni ma. 14 Pana si ntsu'u quiya'
nu cua'ni lya' ti' ngu' ji'i ma xqui'ya sca cha' tso'o
nu ndyu'ni ma, tso'o la si na caca xiii'i ti' tyiquee
ma li'; na cube ti' ma, na cutsii ma ji'i ngu' bi'".
15 Tyucui tyiquee ma cua'ni tlyu ma ji'i Cristo, cha'
chafii cha'laca Ninu Xu'na na. Lo'o jua'a culacua
Xi ti' ma fii'ya caca xacui ma cha' ji'i ngu' lo'o
xcuane ngu' ji'i ma ndi'ya: ¢Ni cha'laca ndu ti'
ma ji'i nu Cristo bi'? Tso'o ti xacui ma cha' ji'i
ngu' bi', nd cua'ni tyixi ma lo'o ngu' bi'. 16 Xcui'
cha'tso'ocua'nimalo'ongu'lacua, cha'taca tyanu
lubii cresiya ji'i ma; li' caca tyuju'u ti' nu ngu'
cuifii bi', ngu' nu nchcui' cuentyu ji'i ma xqui'ya
cha' tso'o nu ndyu'ni ma cuentya ji'i Cristo. 17 Si
ntsu'u cha' chcube' na, tso'o la xcube' ngu' ji'na
xqui'ya sca cha' tso'o nu ndyu'ni na, si ta ycui'
Ndyosi chacuaya' ji'i ngu'; pana si ngua'ni na sca
cha' cuxi, lifii tsa ndyu'u cha'si xcube'ngu'jina li'.

18 Ycui' Cristo ngujuii Xqul ya qu1 ya nu ntsu'u
jima, masi lubii tsiya' ti cresiya ji'i yu; nchcube' yu
cuentya ji'na, cha' cuxi tsa tyiquee na. Lo'o juani



1 PEDRO 3:19 XV 1PEDRO 3:22

taca tyalaa na slo ycui' Ndyosi xqui'ya nu Cristo
bi'. Sca ti quiya' ngua cha' ti'i bi'ji'i Cristo, ndye
cfia ji'i yu nde loyuu chalyuu li'. Ndyujuii ngu' ji'i
nu fati nu naa Jesucristo bi', pana ngua'ni Xtyi'i
ycui' Ndyosi cha' ndyu'd yu chaca quiya'. 19 Xtyi'i
ycul' Cristo ngua nundyaa ne'ni'i chcua su ntsu'u
ngu' jyo'o ca bilyaa, cha' chcui' Ni lo'o ngu' jyo'o
bi'. 20 N4 ntaja'a ngu', nd ndaquiya' ngu' jyo'o
bi' ji'i ycui' Ndyosi cua sa'ni la lo'o nguti'i ngu'
chalyuu. Ntsu'u xi ngu' jyo'o bi' nu nguti'i tyempo
lo'o ngiiifia jyo'o Noé yaca ni'i bi'. Ngujuatya ycui'
Ndyosiji'ingu'bi', ngua ti' Nicha' taquiya'ngu' bi'
ji'i Ni, lo'o nd ntaja'a ngu' bi' tsiya' ti; bi' cha' snu'
tya'a ti fiati ngulad ne' yaca ni'i bi'lo'o ngua'ya tyo
clyaa tyempo bi'. 21 Ni'ya nu ngua'ni lyaa Ni ji'i
ngu' nu nguta'a ne' yaca ni'i bi' 1o hitya nu ngua
sa'nila, cha' ndaquiya' ngu' bi'ji'i cha' nu nchcui'
ycui' Ni; jua'a clyaa ma juani, cha' cua ndaquiya'
ma ji'i cha' nu nchcui' Ni. Cua ndyaa ma lo hitya
cha' tyucuatya ma li'. Si'i na caata ti na chcu laca
cha' bi', si'i cha' cuu' cuafia' na, bi' cha' tyucuatya
na li'; ndi'ya laca cha': na cua ndijfia na ji'i ycui'
Ndyosi cha' cua'ni lubii Ni ji'i cresiya ji'na xqui'ya
cha' cua ndyu'u Jesucristo chaca quiya', bi' cha'
ntyucuatya na. 22 Na cua ndyaa Jesucristo nde
cua, lo'o juani ndi'i yu la'a tsu' cui ca su ntucua
ycui' Ndyosi. Nu Jesucristo bi' ni, laca yu loo ji'i
lcaa xca ji'i ycui' Ndyosi, ji'i Icaa ngu' nu laca cfia,
ji'ilcaa cui'i tso'o nu nchca xiji'i; laca yu loo tsiya'
ti.
4

Cua'ni na cua fa'a ca cfia ji'i ycui' Ndyosi nu

nchcaji'ma

1 Lo'o ndyi'u ti' ma cha' nchcube' Cristo nde
chalyuu, li' caca nguula la ti' ma cha' talo tyiquee
ma lo'o chcube' cu'ma; fii'va nu ndalo tyiquee
ycul' Cristo, jua'a taca talo tyiquee malo'o chcube'
ma li'. Nga'aa caca cua'ni cha' cuxi ngana ji'i ma
si lo'o cu'ma chcube' ma jua'a. 2Lo'o li' nu cha'
cuxinu ndiya ti' fiati chalyuu ni, nga'aa si'i cha' bi'
nu caca loo ji'i ma lcaa tsa lo'o ndi'i ma chalyuu;
xcui' cfia nu ndiya ti' ycui' Ndyosi cha' cua'ni ma,
bi'laca cfia nu cua'ni ma, cha' sca ti ycui' Ndyosi
caca loo ji'i ma li'. 3 Tyempo nu nteje tacui, cua
ngua'ni ma lcaa cha' cuxifii'ya nu ndiya ti' fiati nu
nd ntsu'u cha'ji'i lo'o ycui' Ndyosi tsiya' ti. Cuaya'
tsa lo cua ti cha' cuxi: bi' cha' nga'aa cua'ni suba'
ma lo'o tya'a fiati ma juani, nga'aa cua'ni ma lcaa
lo cha' cuxi nu ndiya ti' ma cua sa'ni la; nga'aa
caca cu'bi ma, nga'aa tyeje tacui ma cuaya' cacu
ma, co'o ma, fi'ya nu ndyu'ni ngu' nu na ndube
ti' lo'o ndya'a ngu' bi' ta'a; nga'aa cua'ni tlyu ma
ji'ilcuijo'o, cha' suba' tsa cha' bi' cuentya ji'i ycui'
Ndyosi. 4 Ngua'ni ma cha' cuxi jua'a cua tsubi' la;
lo'o juani nu fiati nu ngua tya'a tso'o ma nquicha/,
ndube tsa ti'ngu'cha'nga'aanti' ma cua'nima cua
Na'a ca cha' cuxi nu ngua'ni ma cua tsubi' la. Na
nchca cuayd' ti' fati bi' ni cha' laca nga'aa ndu'ni
ma jua'a, bi' cha' nchecui' ngu' bi' cuentyu ji'i ma
juani. > Pana na cube ti' ma, ntsu'u cha' xacui ngu'
bi' cha' ji'i ycui' Ndyosi cuentya ji'i cha' cuxi nu
ndu'ni ngu' chalyuu. Cua ngulala ti tyalaa tsa nu
cua'ni cuaya' Ni ji'i Icaa fiati, masi ngu' jyo'o, masi
ngu' nu tya ndi'i chalyuu. 6 Lo'o jua'a ngu' nu cua
ngujuii, nu cua ndyuna cha' tso'o ji'i Jesucristo,

Rati chalyuu ti ngua ngu' bi', bi' cha' ngujuii ngu',
fi'ya nu nscua cha' cajaa lcaa fati; pana cua'ni
Xtyi'i ycui' Ndyosi cha' tyu'u ngu' bi' chaca quiya',
cha' caja chalyuu nu na nga'a cha' tye ji'i ngu' bi',
cha' cua ngustii ngu' cha'ji'i Jesus.

7 Cua tye ti cha' ji'i lcaa na nu ntsu'u chalyuu;
bi' cha' tso'o la si cua'a ma ji'i ycui' ca ma, tii ti ti'
ma tyi'i ma chalyuu cha' taca cua'ni ma cfia tso'o,
cha'lu'ba ti taca chcui' ma lo'o ycui' Ndyosi. 8 Nu
cha' nu ndulo tsa cha' cua'ni ma ni, bi' laca cha'
xcui' tso'o caca tyiquee ma fa'a ma ji'i tya'a fati
ma. Lo'osijua'anti'nafa'anaji'itya'ana, ndyu'ni
clyu ti' na ji'i qui'yva nu ntsu'u ji'i tya'a na li'. ° Ta
ma xito'tylmasutyi'itya'ama,lo'ojua'atamana
cacu ngu'lo'o tyalaa ngu' bi' slo ma; na chcui' ma
cha' ti'l ji'i tya'a ma xqui'ya cha' ndyalaa ngu' slo
ma. 19Nda xlya'be ti ycui' Ndyosi fii'ya taca cua'ni
scaa ma sca cfia tso'o, lcaa ma nu ngusii ma cha'
ji'iJesus. Ni'yalo'o nxtyucua ycui' Ndyosijina cha'
cacatya'nati'naji'itya'afiatina,la cui'jua'anga'a
cha' xtyucua na ji'i ngu'lo'o cua'ni na cfia nu nda
Nicha' cua'ni sa scaa na. 11 Culu'u ma cha'ji'i fiati,
si bi'laca cfia nu cua nda Niji'i ma cha' cua'ni ma;
culu'u ma tsa fia'a cha' nu nti' ycui' Ndyosi chcui'
Ni lo'o ngu'. Lo'o jua'a xtyucua ma ji'i tya'a fati
ma lo'o tyucui juersa nu nda ycui' Ndyosi ji'i ma,
sibi'laca cfianu cua nda Ni ji'i ma cha' cua'ni ma.
Nu lo'o fia'a ngu' cfia tso'o nu ndyu'ni ma bi', 1i'
cua'ni tlyungu'ji'i ycui' Ndyosi xqui'ya Jesucristo.
Lo'o li' na nga'a cha' tye cha' cua'ni tlyu ngu' ji'i
Cristo bi', cha' laca Cristo loo tsiya' ti. Jua'a caca
cha' tu'ni.

Ntsu'u cha' tyacua cha' ti'i ji'i fiati nu ntsu'u cha'
ji'i lo'o Jesucristo

12 Cu'ma tya'a tso'o na, masi lye tsa cua'ni lya'
ti' fatj ji'i ma, fii'ya nti' si ntsu'u ma ndyaqui ma
lo quii', na ntsu'u cha' cube tsa ti' ma; na tso'o si
culacua tsa ti' ma li', fii'ya si nd tso'o tyacua cha'
cuxi ji'i ma, nti' ma. Jua'a li' nchca cuaya' ti' Ni si
chafii cha' ntsu'u cha' ji'i ma lo'o Ni, si na chafii
cha' bi'. 13 Nga'a cha' caca tso'o tyiquee ma lo'o
tyi'u ti' ma cha' fii'ya ngua lya' ti' ngu' ji'i ycui'
Cristo,jua'acalya'ti'ngu'ji'i cu'majuani. Tlyu tsa
laca Cristo cuentya ji'i ycui' Ndyosi, lye tsa quiji'i
xeeji'i Nilo'o caa ycui' Cristo chaca quiya'nde loo
la; li' ca chaala ti' ma, ca tso'o la tyiquee ma. 14 Nu
lo'o nchceui' ngu' cha' ti'f ji'i ma xqui'ya Cristo, ca
tso'o tyiquee ma cha' ndi'i Xtyi'i ycui' Ndyosi lo'o
ma, lo'o jua'a tlyu tsa cha' tso'o ntsu'u ji'i ycui' Ni.
Nchcui' ngu' bi' cha' cuxi ji'i ycui' Ndyosi; pana
cu'ma ni, tso'o tsa si tya cua'ni tlyu ma ji'i Ni. 15N4&
tso'o tsiya' ti si cua'ni ma cha' cuxi. Lifii tsa laca
si chcube' ngu' nu lo'o cua'ni ngu' cha' cuxi; masi
cujuii ngu' ji'i tya'a fati, masi cuaana ngu' na nu
ntsu'u ji'i tya'a fati, masi cua'ni ngu' xa' lo cha'
cuxinu na ntsu'u chacuaya' cua'ni ngu', masi xuu
tya'a ngu'lo'o ngu' nu laca loo, lifii tsa si chcube'
ngu' bi'. 16 Pana nd ntsu'u cha' ca tyuju'u ti' ma si
xcube' ngu'ji'i ma cha'laca ma fati ji'i Jesucristo;
cua'ni tlyu ma ji'i ycui' Ndyosi cha' jua'a ndyaca
ji'i mali'.

17 Cua ndyalaa hora cha' xana cua'ni cuayd' Ni
ji'i Icaa fiati, pana clyo nguxana Ni lo'o fiati nu ji'i
ycui' Ni; bi' cha'laca sintsu'u xi cha'ti'iji'na juani
lo'o nguxana ca ti Ni ndyu'ni cuaya' Ni ji'i fiati,

caca cuaya'ti'na cha'tlyula cha'cacalo'o chcube!
ngu' cuxi nde loo la. Li' chcube' fiati nu na ntaja'a
taquiya' ji'i cha' tso'o nu ji'i ycui' Ndyosi. 18 Tucui
tsa cha'laca cha' clyaa fiati nu ndu'ni cha' tso'o ti;
pana nu fiati Xfla'a, 1o'o jua'a fiati nu ntsu'u cha'
cuxi ji'i ni, tye cha' ji'i ngu' bi' tsiya' ti. 19 Ndyiji
xi cha' ti'l ji'i ma juani chacuaya' ji'i ycui' Ndyosi.
Cua jlo ti' Ni cha' bi', pana na culati'i Ni ji'na si
jua'a. Ntsu'ucha'tya cua'ninaxcui' cha'tso'o, cha'
fia'a ti xfii na cha'ji'i ycui' Ni nu ngiifid Icaa lo na,
masi nchcube' na; chafii cha' cfia'asii Ni jima 1i'.

S

Cuii nu nda Pedro lo'o Aati tya'a ngusfii cha' ji'i
Jesucristo
1Scangu'cusu'nulacaloolacana',lo'ojuaninti'
na' ta na' sca cuii lo'o cu'ma tya'a cusu' na. Lo'o
na', cua na'a na'ji'i Cristo lo'o nguxcube' ngu' ji'i
yu, bi' cha' jlo ti' na' cha' stu'ba ti tyi'i lcaa tya'a
na ca slo ycui' Ndyosi; fia'a na cha' tlyu nu caca
li'. 2Ntsu'u cha' fia'asii tso'o ma ji'i lcaa ngu' tya'a
ma, fa'a taju ngu' tya'a ma ca su laca ma loo ji'i
ngu'. Ni'ya nti' xlya', jua'a laca ngu' bi'; fii'ya nti'
Nati nu fa'asii ji'i xlya', jua'a laca na, ngu' cusu'
tya'a na. Nga'a cha' xtyucua na ji'i ngu' tya'a na
cha' tyanu tachaa la cha' ji'i Cristo tyiquee ngu'
Tyucui tyiquee ma cua'ni ma cfia bi', cha' jua'a
nti' ycui' Ndyosi cha' cua'ni na; nd tso'o si ntsu'u
cha' tatsaa ngu' tya'a ma ji'i ma cha' cua'ni ma
chia bi'. Lo'o jua'a nd tso'o si quifia'a tsa caya' xfii
ma ji'i ngu' cha' cua'ni ma cfia bi', pana tso'o la
si tyucul tyiquee ma cua'ni ma cfia bi' cuentya ji'i

ycui' Ndyosi. 3 Na laca ma xu'na ngu' tya'a ma, bi'
cha' tso'o ti cua'ni ma slo ngu', cha' taca ca cuaya'
ti' xa' la ngu' tya'a ma fii'ya nu ntsu'u cha' cua'ni
ngu'. 4Nu lo'o tyu'u tucua ycui' nu Xu'na na, li'
ta Ni na tso'o nu tyacua ji'i ma. Na nga'a cha' tye
tsiya' ti na nu ta Ni ji'i lcaa na nu ntsu'u cfia ji'na
cha'fia'asiinaji'i tajufiatiji'i Ni; si'i fii'ya nti' ngana
nu caja ji'ma lo'o ndyu'ni na cfia nde chalyuu nu
yala ti tye bi'.

>Lo'o jua'a cu'ma ngu' cuafii' ni, ta na' sca cuii
lo'o ma. Taquiya'ma ji'i cha' nu nchcui' ngu' cusu'
nu laca loo ji'i ma. Lo'o jua'a ntsu'u cha' xtyucua
ma ji'i tya'a fiati ma, cha' na tso'o cua'ni tyucuaa ti'
ma ji'ingu' bi'. Ndi'ya nscua cha'lo quityi ji'i ycui'
Ndyosi:

Xuu tya'a ycui' Ndyosi lo'o fiati nu ndu'ni tyucuaa
ti'ji'i tya'a fati,

pana xtyucua tsa Ni ji'i fiati nu xti ti cha' ntsu'u
tyiquee ngu' cuentya ji'i ycui' ca ngu'.

6 Bi' cha' taquiya' ma ji'i cha' nu nchcui' ycui'

Ndyosinu laca loo tsiya' ti, cha' na cua'ni tyucuaa

ti' ma ji'i tya'a fiati ma; cuajlo ti' ycui' Nini tsalaca

nu lo'o cua'ni Ni cha' caca ma fiati tlyu la. 7 Cacha'

ma ji'i ycui' Nilcaa cha' nu nclyacua tsa ti' ma ji'i,

lo'oli' cua'ni Ni cha' nga'aa cube ti' ma ji'i cha' bi'.

Chani cha' ndube ti' ycui' Ni fia'a Ni ji'i cu'ma.

8 Tii ti ti' ma tyi'i ma chalyuu! N4 caja' ma, cha'
tya'a cusuuma laca ycui' nu xfia'a, lo'ojua'a cacua
tsa ndu bi' slo ma. Ni'ya nti' sca cuichi nu tyaala
tsa nu nclyana ji'i sca fiati cha' cacu ni', jua'a nti'
ndya'a yu'u nu xfia'a bi' chalyuu. 9 Xiii tso'o ma
cha' ji'i ycui' Ndyosi cha' caca nguula ti' tyiquee

ma; li' na ta ma chacuayd' tyijiloo nu xfia'a bi' ji'i
ma. Jlo ti' na cha'sca ti cuaya' ndyacua cha' ti'iji'i
lcaa tya'a na tyucui fia'a chalyuu. 10 Pana xti ti tsa
tyacuacha'ti'iji'ima. Lo'o tye tsanunchcube' ma,
li' cua'ni ycui' Ndyosi cha' caca tso'o ma, cua'ni Ni
cha' caca nguula ti' tyiquee ma chaca quiya'; ta Ni
juersa ji'i ma, cha' xcui' tso'o tsa ndu'ni ycui' Ni
lo'o na. Xqui'ya Cristo cua ngusubi Ni jina cha'
taca tyi'i na ca su tlyu su ntucua ycui' Ni. 11 N3
nga'a cha' tye tsa nu cua'ni tlyu na ji'i ycui' Ndyosi
li', cha'laca Niloo tsiya' ti. Jua'a caca cha' tu'ni.

Nchcui' salya' Pedro lo'o ngu'

12Tlo ti'na' cha' tso'o tsa ngusiii Silvano tya'a na
cha'ji'i ycui' nu Xu'na na; yu bi' laca nu nguxtyu-
cua tsa 'ma lo'o nguscua ya quityi sube re cha' caa
slo cu'ma. Nti' na' cha' caca nguula ti' tyiquee ma,
cha' chafii cha' tlyu tsa cha' tso'o ndu'ni ycui' Ni
lo'o na. Jlo ti' na' cha' bi', lo'o jua'a tso'o tsa silo'o
cu'ma tyi'u ti' ma cha' bi', fii'ya laca lo'o nxtyucua
tsa ycui' Ni ji'na lcaa tsa.

13Na'a tsaca taju fiati ji'i Jesucristo nde Babilonia
re nda ngu' xlyo ni'i ji'i ma. Ngu' tya'a na laca
ngu'bi', cha'lo'o tyucui taju ngu' bi', ngusubi ycui'
Ndyosi ji'l ngu' cha' caca ngu' fiati ji'i Ni. “Xlyo
ni'i”, nacui Marcos ji'i cu'ma, nu Marcos nu laca
fii'ya nti' sca sfii' na'. 14 Chcuicha' ma ji'i lcaa ngu'
tya'a ma; quityi ma ji'i tya'a ma cuentya jna', cha'
chafii cha' tso'o ntsu'u tyiquee na fia'a na ji'i tya'a

na.
Cua'ni Ni cha' ti ti tyi'i cresiya ji'i lcaa cu'ma nu
ntsu'u cha'ji'i malo'o Cristo.

